
КОМИ РЕСПУБЛИКАЛÖН ОЛАНПАС

Коми Республикаын муниципальнöй службаса муниципальнöй чинъясын уджалысь муниципальнöй служащöйяслы квалификационнöй разрядъяс сетöм да видзöм йылысь

Примитöма Коми Республикаса

Государственнöй Сöветöн                                    2006 вося июнь 22 лунö

 Тайö Оланпасыс «Россия Федерацияын муниципальнöй службалöн подув йылысь» Федеральнöй Оланпас да «Коми Республикаын муниципальнöй службалöн öткымын мог йылысь» Коми Республикаса Оланпас серти  урчитö Коми Республикаын муниципальнöй службаса муниципальнöй чинъясын уджалысь муниципальнöй служащöйяслы квалификационнöй разрядъяс сетан да видзан пöрадок (водзö – муниципальнöй служащöйяс).

	1 статья.
	Муниципальнöй служащöйяслöн квалификационнöй разрядъяс


1. Квалификационнöй  разряд сетсьö муниципальнöй служащöйяслы квалификационнöй экзамен либö аттестация результат серти муниципальнöй службаын муниципальнöй чин серти да индö муниципальнöй служащöйяслысь дасьлунсö  квалификационнöй требованиеяслы,

 кутшöмъясöс муниципальнöй службаын муниципальнöй чинъяслы сетöма муниципальнöй службаын муниципальнöй чин классификация серти (водзö – муниципальнöй службаын чинъяс). 

Квалификационнöй экзамен да аттестация нуöдан пöрадокыс урчитсьö меставывса асвеськöдлан органъяслöн нормативнöй правовöй актъясöн.     

2. Муниципальнöй служащöйяслы  сетöма муниципальнöй службаын чинъяслöн группаяслы лöсялана татшöм квалификационнöй разрядъяс:

	Квалификационнöй  разрядъяс
	Муниципальнöй службаын муниципальнöй чинъяслöн группаяс

	Муниципальнöй службаса 3 разряда секретар

Муниципальнöй службаса 2 разряда секретар

Муниципальнöй службаса 1 разряда секретар
	ичöт группа

	Муниципальнöй службаса 3 разряда референт

Муниципальнöй службаса 2 разряда референт

Муниципальнöй службаса 1 разряда референт
	старшöй группа


	Муниципальнöй службаса 3 разряда сöветник

Муниципальнöй службаса 2 разряда сöветник

Муниципальнöй службаса 1 разряда сöветник
	нуöдысь группа

	3 разряда муниципальнöй сöветник

2 разряда муниципальнöй сöветник

1 разряда муниципальнöй сöветник
	медшöр группа


	3 разряда действительнöй муниципальнöй сöветник

2 разряда действительнöй муниципальнöй сöветник

1 разряда действительнöй муниципальнöй сöветник
	медвылыс группа


3. Квалификационнöй разрядъяслöн ыдждаыс петкöдчö сьöрсьöн-бöрсьöн лыддьöдлöмын тайö статьялöн 2 юкöнын.

 4. Квалификационнöй разрядъяс сетöны муниципальнöй служащöйяслы персональнöя, öта-мöд бöрся мунöм серти, муниципальнöй службаын чин серти да муниципальнöй службаын чинъяслöн группаяслы лöсялöмöн, а сiдзжö профессиональнöй тшупöд, воддза квалификационнöй разрядын муниципальнöй служба кад серти да муниципальнöй служба чинын кад тöд вылö босьтöмöн.

 5. Квалификационнöй разряд вермас лоны медводдзаöн либö öчереднöйöн.

Медводдза квалификационнöй разряд сетöны муниципальнöй служащöйлы, кодлöн абу квалификационнöй разряд.

 6. Медводдза квалификационнöй разрядöн (муниципальнöй службаын чинъяслöн группа серти, кытчö пырö муниципальнöй  служащöйлöн муниципальнöй службаса чиныс) лоö:

1) муниципальнöй службаын чинъяслöн ичöт группалы – муниципальнöй службаса 3 разряда секретар;

2) муниципальнöй службаын чинъяслöн старшöй группалы -  муниципальнöй службаса 3 разряда референт;

3) муниципальнöй службаын чинъяслöн нуöдысь группалы – муниципальнöй службаса 3 разряда сöветник;

4) муниципальнöй службаын чинъяслöн медшöр группалы – 3 разряда муниципальнöй сöветник;

5) муниципальнöй службаын чинъяслöн медвылыс группалы – 3 разряда действительнöй муниципальнöй сöветник.

	2 статья.
	 Муниципальнöй служащöйлы квалификационнöй разряд   сетан пöрадок


1. Медводдза квалификационнöй разряд сетöны муниципальнöй служащöйлы испытание бура прöйдитöм бöрын, а испытаниесö эз кö вöв лöсьöдöма, сэк  муниципальнöй служащöйлы муниципальнöй  службаса чин сетöм бöрын куим тöлысьысь оз водзджык.

2. Öчереднöй квалификационнöй разряд сетöны муниципальнöй служащöйлы индöм кадколаст кольöм бöрын, мый урчитöма воддза квалификационнöй разрядöн муниципальнöй служба нуöдiгöн, да муниципальнöй службаса чин тöд вылын кутöмöн,  кодлы урчитöма сэтшöм жö либö ыджыдджык квалификационнöй разряд муниципальнöй служащöйлы сетöм квалификационнöй разряд серти. 

3. Муниципальнöй служба прöйдитöм вылö индöма татшöм кад:

1) муниципальнöй службаса 3 да 2 разрядъясса секретарлöн, муниципальнöй службаса 3 да 2 разрядъясса референтлöн квалификационнöй разрядъясын – öти воысь абу этшаджык;

2) муниципальнöй службаса 3 да 2 разрядъясса сöветниклöн, 3 да 2 разрядъясса муниципальнöй сöветниклöн квалификационнöй разрядъясын – кык воысь абу этшаджык;

3) 3 да 2 разрядъясса действительнöй муниципальнöй сöветниклöн квалификационнöй разрядъясын, кыдзи пырджык овлö, индыссьö öти воысь абу этшаджык кадколаст.

Муниципальнöй служба прöйдитöм вылö муниципальнöй службаса 1 разряда секретарлöн, муниципальнöй службаса 1 разряда референтлöн, муниципальнöй службаса 1 разряда сöветниклöн, 1 разряда муниципальнöй сöветниклöн квалификационнöй разрядъясын кадколастсö абу урчитöма. 

Муниципальнöй службалысь кадсö арталöма квалификационнöй разряд индöм лунсянь сетöм квалификационнöй разрядын.

4. Муниципальнöй служащöйлы муниципальнöй службаын  ыджыдджык чин сетiгöн вермасны индыны öчереднöй квалификационнöй разряд, воддза квалификационнöй разряд серти муниципальнöй служба прöйдитöм вылö тайö статьялöн 1,3 юкöнъясöн индöм кадыс помассьöма кö, да сёрнитчöм серти, мый муниципальнöй службаса тайö чиныслы урчитöма сэтшöм жö либö ыджыдджык квалификационнöй разряд муниципальнöй служащöйлы индöм квалификационнöй разряд серти.

Муниципальнöй служащöйлы  муниципальнöй службаса чинъяслöн вылынджык тшупöда группаö пырысь  муниципальнöй службаса   чин сетiгöн тайö муниципальнöй служащöйыслы вермасны сетны квалификационнöй разряд, мый лоö тайö Оланпаслöн 1 статьяса 6 юкöн серти  муниципальнöй службаса чинъяслöн тайö группалы медводдзаöн, тайö кö квалификационнöй разрядыс ыджыдджык квалификационнöй разрядысь, мый эм  нин муниципальнöй служащöйлöн. Тайö пöрйö квалификационнöй разряд сетöны öта-мöд бöрся мунöмсö пыдди пуктытöг и муниципальнöй службаын воддза квалификационнöй разрядын уджалан кадсö пыдди пуктытöг.

5. Квалификационнöй разряд индöм йылысь гижöны трудöвöй книжкаö. Квалификационнöй разряд сетöм йылысь документъяс пуктöны муниципальнöй служащöйлöн олöм пасйöдö.

6. Муниципальнöй службаын торйöн бура уджалöмысь муниципальнöй служащöйлы квалификационнöй разряд  вермöны сетны: 

1) индöм кадколаст помассьытöдз, мый урчитöма тайö статьялöн 3 юкöнын, муниципальнöй служба прöйдитiгöн индöм квалификационнöй разряд серти, но муниципальнöй службаса тайö чинын уджалöмыс вöлi мед квайт тöлысьысь эз этшаджык – муниципальнöй службаса тайö чинлы лöсялана квалификационнöй разрядысь абу ыджыдджык;

2) индöм кадколаст помассьöм бöрын, мый урчитöма тайö статьялöн 3 юкöнын, муниципальнöй служба прöйдитiгöн индöм квалификационнöй разряд серти, -- öти тшупöдöн вылынджык сiйö квалификационнöй разрядысь, мый лöсялö муниципальнöй службаса чинлы муниципальнöй службаса чинъяслöн группа пытшкын, кытчö пырö муниципальнöй чин.

7. Россия Федерацияса гражданинлöн, кодлöн эм государственнöй службаса класснöй чин, дипломатическöй ранг, воинскöй либö специальнöй звание муниципальнöй службаö пыригöн сетöны сылы муниципальнöй службаса чин серти муниципальнöй службаса чинъяслöн группа пытшкын медводдза квалификационнöй разряд.

Муниципальнöй служащöйлöн, кодлöн эм государственнöй службаса класснöй чин, дипломатическöй ранг, воинскöй либö специальнöй звание, муниципальнöй службаса индöм квалификационнöй разрядыс кö сыысь ичöтджык, муниципальнöй служащöйлы  вермасны сетны öти тшупöд вылö ыджыдджык квалификационнöй разряд, мед сiйö лöсялiс муниципальнöй службаса сылöн чинлы, но вöлi муниципальнöй службаса чинъяслöн группа пытшкын, кытчö пырö чиныс.  

Квалификационнöй разряд сетiгöн арталöны, мый дыра кад нин  государственнöй службаса класснöй чинын, дипломатическöй рангын, воинскöй либö специальнöй званиеын.

8. Муниципальнöй служащöйлы квалификационнöй разряд кузя чин серти оклад дорö содтöдсö урчитöны квалификационнöй разряд сетан лунсянь.   

9. Öчереднöй квалификационнöй разряд оз сетны муниципальнöй служащöйяслы, эм кö налöн дисциплинарнöй мыждöм, а сiдзжö муниципальнöй служащöйяслы, кодъяс кузя нуöдöны служебнöй прöверка либö панöма уголовнöй делö.

	3 статья.
	Муниципальнöй служащöйлы сетöм квалификационнöй разряд кольöм


1. Сетöм квалификационнöй разряд муниципальнöй служащöйлы кольöны  муниципальнöй службаса чинысь мездöм бöрын да муниципальнöй службаысь ( сiдзжö и пенсия вылö петiгöн ) мунöм бöрын, а сiдзжö муниципальнöй служба вылö выльысь пыригöн либö меставывса асвеськöдлан мöд органö либö муниципальнöй службаса мöд чинö вуджигöн.

2. Россия Федерацияса гражданинлысь вермасны босьтны квалификационнöй разрядсö федеральнöй законодательство серти.

3. Квалификационнöй разряд сетöм да кольöм кузя юалöмъяс да вензьöмъяс видлавсьöны законодательствоöн лöсьöдöм пöрадок серти.

	4 статья.
	Тайö Оланпаслöн вынсялöм


Тайö Оланпасыс вынсялö сiйöс официальнöя йöзöдан лунсянь.

Коми Республикаса Юралысь                                                   В.А. Торлопов

 Сыктывкар

 2006 вося июль 7 лун

